
“Коми Республикаса командаысь” 10 медбур “резервист” кутас стажируйтчыны Сингапурын
А куим медбур кандидатӧс босьтасны Коми Республикаса Веськӧдлан котырӧ вылыс чинъяс вылӧ. Та йылысь Сергей Гапликов юӧртіс веськӧдлан кадръяслӧн резервӧ пыртӧм вылӧ “Коми Республикаса команда” конкурсын вермысьяскӧд аддзысьлігӧн. Аддзысьлӧмыс вӧлі талун, сора тӧлысь 8 лунӧ, Коми Республикаса Юралысьлӧн Администрацияын.
“Эска, мый быдӧн тіян пиысь бура мӧвпыштісны да бӧрйисны ассьыныс туй – лоны коланаӧн республикалы да, медводз, сылӧн олысьяслы. Тіян эм уна мӧвп да кӧсйӧм збыльмӧдны ассьыныд выль уджъяс. Медым тіян вӧзйӧмъяс да проектъяс отсӧгӧн водзӧ сӧвмис регионным да бурмис йӧзлӧн олӧмыс. Тайӧ вӧзйӧмъяссӧ да проектъяссӧ пыртасны выльторъяслӧн торъя лыддьӧгӧ”, - пасйис Сергей Гапликов.
Веськӧдлан кадръяслӧн резервӧ пыртӧм вылӧ “Коми Республикаса команда” конкурссӧ нуӧдісны куим этапӧн: формальнӧй признакъяс серти документъяс бӧрйӧм, тестируйтӧм, асьнысӧ презентуйтӧм да собеседование. Конкурс вылӧ сетісны 300 гӧгӧр заявка, на пиысь мӧд этапӧ прӧйдитіс 279. Бӧръя коймӧд этапын участвуйтіс 207 кандидат.
Кандидатъясӧс донъялісны сы серти, мый найӧс ышӧдіс пырны резервӧ, кыдзи найӧ кужӧны сёрнитны уна йӧз водзын, сідзжӧ донъялісны, водзмӧстчысьӧсь-ӧ найӧ, кужӧны-ӧ кывкутны да венны сьӧкыдлунъяс. Донъялӧм бӧрын куим во кежлӧ Коми Республикаса веськӧдлан кадръяслӧн резервӧ пырис 100 морт.
Конкурсын вермысьяслӧн лоас позянлун велӧдчыны торъя велӧдан уджтас серти да сы отсӧгӧн бурмӧдны веськӧдлан компетенцияяссӧ да уджсикас серти кужӧмлунсӧ. Уджтасӧ пыртӧма канмуӧн веськӧдлӧмын медшӧр туйвизьяс серти квалификация кыпӧдан очнӧй да дистанционнӧй курсъяс, мортлысь уджын кужанлунъяссӧ кыпӧдан тренингъяс.
Конкурсын вермысьяслы сетасны позянлун пырӧдчыны власьт органъяслӧн сӧвещаниеясӧ, кӧні найӧ вермасны сетны ӧтувъя удж йылысь ассьыныс вӧзйӧмъясныссӧ, лӧсьӧдны да сӧвмӧдны удж серти йитӧдъяс.
Резервӧ пыртӧм быд мортлы индасны регионса министръяс, найӧс вежысьяс, муниципалитетъясӧн юрнуӧдысьяс да гырысь предприятиеяслӧн        топ-менеджеръяс лыдысь наставникӧс. Татшӧм уджаланногыс сетас позянлун ӧдйӧджык индыны резервса йӧзӧс веськӧдлысь чинъяс вылӧ.
“Тіян пиысь 10 мортлӧн, кодъяслӧн донъялӧм бӧрын лоис медуна балл, лоас позянлун стажируйтчыны медъёна сӧвмӧм странаясысь ӧтиын – Сингапурын. Сэні бура сӧвмӧма канму да муниципальнӧй веськӧдлӧм, выльпыртӧмъяс, хай-тэк технологияяс. Ми зілям лӧсьӧдны сэтшӧм уджтас, медым тайӧ дас мортыс вермисны видзӧдлыны-тӧдмасьны мирын медся бур уджъясӧн. Тайӧ кутас ышӧдны тіянӧс. А войтыркостса экспертъяслӧн тіянӧс донъялӧм бӧрын куим “резервистлы” сетасны республикаса Веськӧдлан котырын медвылыс чинъяс”, - кывкӧрталіс Сергей Гапликов.
Водзӧ “резервистъяс” юксисны чукӧръяс вылӧ, медым пырӧдчыны аддзысьлӧмлӧн практическӧй юкӧнӧ – делӧвӧй ворсӧмӧ. Эксперт-наставникъяскӧд ӧтвылысь “губернаторскӧй сотнялы” колӧ вӧлі решитны ӧткымын веськӧдлан мог. Став участвуйтысьыс бура прӧйдитіс испытаниеяссӧ.

10 лучших «резервистов» из «Команды Республики Коми» пройдут стажировку в Сингапуре
А три самых лучших кандидата получат высокие должности в Правительстве Республики Коми. Об этом заявил Сергей Гапликов в ходе встречи с победителями конкурса «Команда Республики Коми» на включение в резерв управленческих кадров. Встреча прошла сегодня, 8 июля, в Администрации Главы Республики Коми.   
«Уверен, что каждый из вас осознанно принял решение – быть полезным не только республике, но и в первую очередь, её жителям. Вы полны идей и желания реализовать свои новые наработки и видения. Пусть ваши предложения и проекты, которые войдут в определённый перечень новаций будут полезны для развития нашего региона и формирования комфортной среды для наших жителей», - отметил Сергей Гапликов.
Конкурс «Команда Республики Коми» на включение в резерв управленческих кадров проводился в три этапа: отбор документов по формальным признакам, тестирование, самопрезентация и собеседование. На конкурс было подано около 300 заявок, из которых во второй этап прошли 279. В финальном третьем этапе участвовали 207 кандидатов.  
Оценивались такие компетенции как мотивация на включение в резерв, навыки публичного выступления, инициативность, активная личностная позиция, способность брать на себя ответственность, коммуникативные навыки, стрессоустойчивость. По итогам проведения всех оценочных процедур 100 человек включены в резерв управленческих кадров Республики Коми сроком на три года.
У победителей конкурса будет возможность пройти обучение по специальной образовательной программе и тем самым повысить уровень управленческих компетенций и профессиональных навыков. Программа включает в себя очные и дистанционные курсы повышения квалификации по основным направлениям государственного управления, тренинги на повышение личной эффективности.
Победителям конкурса будет представлена возможность принять участие в совещаниях органов власти, где они смогут высказать свои предложения по совместной работе, наладить и развить деловые связи.
За каждым резервистом будет определён наставник из числа министров, их заместителей, руководителей муниципальных образований и топ-менеджеров крупных предприятий региона. Такая система наставничества призвана ускорить назначение резервистов на руководящие должности.
«По результатам оценки рейтинга эффективности 10 лучших из вас получат возможность стажироваться в одной из самых развитых стран – Сингапуре, в котором развиты государственное и муниципальное управление, инновации, хай-тэк технологии. Мы постараемся сделать для этой десятки такую программу, в которую войдут самые лучшие наработки мира. Это будет стимулировать вас к победе. А после того, как вас оценят международные эксперты, тройка «резервистов» получит самые высокие должности в правительстве республики», - заключил Сергей Гапликов.
Далее «резервисты» разбились по группам для участия в практической части встречи – деловой игре. В режиме мозгового штурма совместно с экспертами-наставниками «губернаторской сотне» предстояло решить ряд управленческих задач. Все участники с испытаниями справились успешно.

